
Kami telah memaparkan 

maklumat tentang orang-orang 

Uyghur dua tahun yang lalu 

dalam “30 Hari”.  Namun, kami 

ingin mendorong anda berdoa 

lagi dengan fokus yang agak 

berbeza tahun ini.  Orang-

orang Uyghur adalah 

segolongan orang Turk yang 

tinggal di bandar-bandar oasis 

yang kuno yang berada di 

sekeliling Gurun Taklamakan 

di kawasan yang kini digelar 

Xinjiang, China.  Penduduknya 

yang berjumlah 10 juta orang 

tersebar di seluruh kawasan 

yang merupakan saiz negara-

negara Perancis, Jerman, 

Sepanyol dan UK 

digabungkan.  Terdapat lebih 

kurang 150 orang pengikut 

Yesus di sini.    

 

Migrasi, perdagangan dan 

peperangan dalam abad-abad 

yang lalu telah menyebabkan 

orang-orang Uyghur tersebar 

di seluruh Asia Tengah, tetapi 

Xinjiang merupakan kawasan 

tumpuan mereka.  Orang-

orang Uyghur dahulu 

merupakan penganut agama 

Buddha, tetapi Islam datang 

lebih kurang abad yang ke-11 

dan memang kukuh di sana 

sejak masa itu.  Namun, 

amalan ilmu sihir rakyat 

memang berleluasa dan ramai 

orang lebih mementingkan 

kuasa “jinn” (roh jahat) 

daripada kesan Pencipta kita, 

Tuhan Abraham, Musa dan 

Yesus.   

Orang-orang Uyghur ada 

sejarah kesusasteraan dan 

seni yang terkenal, terutama 

dalam seni muzik, dan mereka 

juga kukuh dalam identiti 

kebudayaan mereka.  Namun 

mereka tetap di bawah kuasa 

negara China, walaupun 



Hari 11 | Orang-orang Uyghur di Xinjiang 

 

 
23. September 2007 

pernah mengalami beberapa 

masa di mana mereka 

mengalami kemerdekaan – 

dari segi politik, ekonomi dan 

sosial – selama satu abad 

yang lalu, dan perkara ini amat 

menimbulkan rasa dendam. 

 

Terdapat banyak ketegangan 

di antara pemerintah-

pemerintah Cina dan 

penduduk-penduduk Uyghur, 

yang seringkali disebabkan 

oleh sikap golongan Komunis 

yang ateis (tidak percaya akan 

kewujudan Tuhan) terhadap 

agam Islam. „pembebas‟ 

sementara orang-orang 

Uyghur menganggap kerajaan 

China sebagai „penghuni‟.  

Ramai di antara golongan 

Uyghur yang bersemangat 

ingin mencapai kemerdekaan 

dari segi politik.  

 

Kashgar merupakan suatu 

tempat persinggahan yang 

penting pada Laluan Sutera, 

dan terletak di hujung barat 

Gurun Taklamakan.  Ia 

dianggap sebagai pusat 

budaya dan agama bagi 

kebudayaan Uyghur.  Ia 

dikenali sebagai satu tempat 

yang sesuai untuk memupuk 

perasaan nasionalistik dan 

penyokong fahaman 

pemisahan (separatis) Uyghur 

dan juga agama Islam 

konservatif.  Kashgar 

bermegah dalam salah satu 

bazar mingguan yang terbesar 

di Asia Tengah, dengan 

berpuluh-puluh ribu orang – 

kebanyakannya orang Islam – 

datang berniaga dari kawasan 

desa di sekitarnya, bahkan dari 

negara jiran Pakistan, 

Kyrgyzstan dan Tagjikistan.  

 

Bahan-bahan Doa: 

 

* Berdoalah agar Tuhan akan 

meruntuhkan kuasa-kuasa dan 

pemerintah-pemerintah roh 

(roh-roh jahat yang berkuasa).  

Berdoalah agar Tuhan akan 

meruntuhkan kubu-kubu kuat 

yang telah lama berkuasa di 

sana seperti ketakutan dan 

maut, dan melepaskan orang-

orang Uyghur ke dalam 

kebebasan yang hanya dapat 

diperolehi dari Kristus.    

 

* Berdoalah untuk bandaraya 

Kashgar.  

 

* Berdoalah agar Alkitab dalam 

bahasa Uyghur akan 

disiapkan, dan agar ia 

digunakan oleh orang ramai.  

Terjemahan Perjanjian Baru 

telah pun disiapkan baru-baru 

ini, tetapi kebanyakan 

Perjanjian Lama masih belum 

diterjemahkan atau diterbitkan.  

Alkitab Bahasa Uyghur 

dianggap haram di Xinjiang.  

 

* Berdoalah agar Tuhan akan 

membangkitkan angkatan 

pendoa syafaat untuk berdiri di 

jurang bagi orang-orang 

Uyghur di Xinjiang.   

 

 

 

 

 

Islam diterangkan: 

• Kiblat – Ini merupakan 

arah Mekah yang perlu 

dihadap semasa bersolat.  

Arah kiblat selalunya akan 

ditandakan di dalam masjid.   

